
OAgenza por la familia

Stima geniturs,

dot le bun por la nasciida de Osc pope/Osta popa y n
bégngnu pice fantulin!

A na moda che les domandes, che an 4 gonot tl prom,
ciafes debota na resposta, unse metl te rucsoch chés-
ta broscitra por Os. | ciaféis laite informaziuns y conséis
d'6ga. N'atra fontana d'informaziun importanta é le co-
mun olache i abitéis: dail¢ ciaféise informaziuns d'dga
por Osc mot/Osta mota y Osta familia.

Les families dess podéi costrui tI Stdtirol sén na réi
spéssa cun troc punc dincuntada desvalis. Porchél é le
sostégn finanziar dles families, scioche ince dles lies y dles
organisaziuns tl ciamp dla familia, avisa tan important co
le sostégn dla compatibilité tres 'ampliamént dl guern de
de pici mituns o le sostégn dla vijinanza ales families tla
sozieté y tleconomia. Al é bele gnu fat trop ti ultimi agn,
mo datrai mancel la suravijiun de ci che an adorass avisa
te chél momént.

| Ves aodi por chésc témp da podéi se sté sauri scioche
familia, descuri esperiénzes y aventores noies y interes-
santes -y i sun conténc sce nosc pice rucsoch acompa-
gnéia Osc mot/Osta mota pro sues promes jites s6 por
munt o incér n lech ia.

%_
Waltraud Deeg
Assessuria por la familia

Le fantulin € child -
Ci mésson pa fa?

Tl prém témp cun le pope/la popa é naota so bégn la cos-
sa pld importanta. T medemo témp méssel gni sistemé
y planifiché n valgdnes cosses. La suravijiun dessot dess
alisiré chésc laur.

Ince i fantulins é zitadins

Canche al nasc n pope o na popa nen fej la registraziun
adinfora n zitadin o na zitadina cun dérc y dovéis. Mo por
che chésc sozedes él da ji tles proscimes edemes te n
valglign ofizi.




Informaziuns:

Réi zivica dI Sudtirol

civis.bz.it

parora darchirida ,Blirgerkarte”
0 scansioné le QR-Code

Informaziuns:
ofize anagrafich

Documénc che vd debojégn:
cherta d'identié di geniturs,

3 fotografies dl mét/dla méta,
sotescriziun de tramidui i geniturs

Por le passaport:

chertes d'identité,

2 fotografies, cubita dl paiamént
dl cost aministratif por passaporc
y dl cost dl passaport eletronich

OAgenza por la familia

Cherta di sorvisc/Cherta sanitara

Pornanche i &is fat t6 s6 le mot/la méta tl register anagrafich,
ciafa la familia automaticaménter dal Ministere por les
finanzes na cherta di sorvisc. La cherta di sorvisc é ince la
cherta sanitara dl mét/dla mota, la cherta dlassiguraziun eu-
ropeicay ara & lassura le dodesc fiscal de osc mét/osta mota.
Ara 6ga ince por lidentificaziun ti ofizi dlaministraziun publica
dl Sudtirol y de doéta la Talia. La cherta di sorvisc vel scidche
documént dl'assiguraziun sanitara por prestaziuns sanitares
de prescia che an ne pd nia sburlé te dota I'UE, scidche ince ti
paisc ecuipara ai paisc dI'UE. La cherta di sorvisc adoron ince
tles apoteches canche an a debojégn de na cubita por scri jo
les spéises sanitares dales cutes.

Cherta didentité

Por iiadi foradeca cun le pope/la popa, élince él/éra che ado-
ra na cherta didentité. Cina ai tréi agn vel la cherta d'identité 3
agny dai tréi ai dejedot agn velera 5 agn. La cherta didentité
p6 gni damanada do te comun. Por la cherta didentité de
papier adoron tréi fotografies de passaport, scidche ince les
sotescriziuns de tramidui i geniturs. Por la cherta didentité
eletronica tlechel na fotografia digitala.

La mota/Le mot méss ji para canche al végn fat domanda.

Sides le zertificat de nasciida che la cherta didentité pé gni
damana do te comun. Por la cherta didentité adoron tréi
fotografies de passaport, scidche ince les sotescriziuns de
tramidui i geniturs.

Por n valglign paisc, dantadot por chi che é defora dal'Uniun
europeica, ne basta nia la cherta didentité. Porchél pén ince
damané do n passaport por le mot/la méta. Child él indd
important che tramidui i geniturs dais so conséns; le passaport
ciafon ma son apostaziun tla cuestéra de Balsan o pro la poli-
zia de comun dl post competénta. L'ofize anagrafich dl comun
de residénza p6 indere daidé arjigné ca la documentaziun.



Por le fantulin

Sorvisc sanitar provinzial
y dotur/doturia di mituns

Osc mot/Osta mota méss gni scrit/scrita ite tl sorvisc sani-
tar provinzial. Chésc podéise fa tl raiun sanitar dl comun
olache i viéis o online tla Réi zivica dI Stdtirol. Dail¢ ciafon
le codejel sanitar vért y pé tl medemo témp chirf fora le
dotur/la doturia di mituns. An p6 chirf fora lediaménter
danter dic i doturs/détes les doturies da chiri fora dl ra-
iun. Tan inant che an p¢ chirf fora danter de plu doturs/
doturies 6ghel sce an se informéia bele canche an chir
fora, olache al é 'ambulatore y da ci ora che al é davert.
Le dotur di mituns o la doturia di mituns che an & chirf
fora acompagnéia i mituns y les mitans cina ai 14 agn (n
arlungiamént cina ai 16 agn é poscibl te caji ezezionai). Te
vigni momeént pén chirf fora n ater dotur o n‘atra doturia.
Le raiun sanitar da ince informaziuns por ci reverda le ne
paié nia por i mituns/les mitans a ciaria.

do pro 0
rﬂl:u“ Saudﬂr.

Informaziuns:

Raiuns sanitars
www.sabes.it/de/gesundheitssprengel.asp
0 scansioné le QR-Code

Documeénc che vd debojégn:
codesc fiscal dl pope/dla popa



Informaziuns:

Aziénda sanitara dl Sudtirol
www.sabes.it

(Broscitira ,Impfung schiitzt")

Réi zivica dl Stdtirol

civis.bz.it

parora darchirida ,Impfungen”
o scansioné le QR-Code

°Agenza por la familia

Variores de dovéi por mitunsy
mitans y jogny jones

Al momént méss i mituns/les mitans da 0 a 16 agn se
lascé fa diesc variores tla Talia. Chéstes variores méss gni
fates aladd dl calénder dles variores talian:

+ poliomelita

- difteria

+ tetanus

+ epatita B

+ toss da cian

+ haemophilusinfluenzae B
+ rastl

+ rosolia

+ me toch

- varijela

ImplU végnel aconsié chéstes variores:
* rotavirus

* pneumoccus

* meningococcus B

+ meningococcus C

| geniturs ciafa por les variores de st mituns/stes mitans
dal Sorvisc Igiena y sanité publica n invit scrit. Les variores
che méss gni fates é debann y pé gni fates te dic i raiuns
sanitars. Pro liscriziun te n sorvisc de guern de de pici
mituns privac o publics méssel gni dé jo le zertificat son
'ademplimént dI dovéi de variora (0 n zerticat de aléd-
iamént dales variores por rajuns de sanité zities).



Por i geniturs

Aspetativa por i geniturs

Por na dependénta che aspeta velel dal scomenciamént dla
maternité cina che le pope/la popa complésc n ann la sco-
nanza dal lizenziamént. Les umes y i peri che laora sciéche
dependénc a le dért da fa vigni de palses de does ores por
ti dé da mangé al pope o ala popa (ince tl caje de adoziun y
de afidamént) sce ai laora altamo sis ores al de; sce ai nen
laora demanco pdi ma fa na palsa de 6na n'ora. Ti proms
cin méisc de vita dl pope/dla popa él ince preodu por le
pere (sce al é n laurante dependént) l'astenjiun obligatoria
dal laur por 10 dis (congedo papa)y 1 de facoltativo, ince nia
dic adém, paia.

Cina i proms 12 agn de Osc mot/Osta mota a vigni genitur
dependént le dért da sanuzé dlaspetativa por geniturs.
Le témp de chél che tramidui i geniturs pd sanuzé indot
é de 10 méisc, che roia a 11 méisc sce le pere stad demez
dal laur por altamo (ince nia tresfora) tréi méisc. Ala uma i
spetel alpld 6 méisc y al pere alpli 7 méisc; sce ara se trata
de n genitur su (pere o uma) ti spetel alpld 10 méisc. La
comunicaziun dla ghiranza de aspetativa por geniturs méss

Informaziuns:

Réi zivica dl Sudtirol
civis.bz.it parora darchirida
,Mutterschaft, Vaterschaft”
0 scansioné le QR-Code

Patronac o comerzialis¢/
comerzialistes

Datur de laur
Repartiziun Personal)



Informaziuns:
www.provinz.bz.it/familie,
categoria

,Babys und Kleinkinder

0 - 3 Jahre”

comuns,

raiuns soziei

o0 scansioné le QR-Code

OAgenza por la familia

gnf fata altamo 15 dis danfora (sce al ne végn nia preodu
val d'ater dal contrat coletif) ti le lascian alsavéi al INPS (da
fa por ej. tres le patronat). Tratan laspetativa por geniturs
végnel garanti n paiamént dl 30 porcént dl paiamént ori-
ginal y al végn ince paié ite tratan chésc témp i contribuc
por la ponsiun y i contribuc soziai por alplti indét sis méisc
(uma y/o pere). Por lauranc autonoms, profescionis¢ I&di o
dependénc publics velel desposiziuns desvalies.

Tl caje de maratia di mituns/dles mitans & i geniturs le dért
da sté demez dal laur z&nza limic de témp ti proms tréi agn
de vita; daldo ti spetel cina al 8. ann de vita 5 dis al ann. Les
assénzes ne végn nia paiades.

Guern di pici mituns

Sce i &is debojégn de n post por Osc pope/Osta popa, mes-
séise se cruzié de chésc adora assa. Tl Sudtirol él te chésc
ciamp tréi formes dl guern di pici mituns por mituns/mitans
da tréi méisc cina che ai va a scolina: scolina-coa (a Balsan,
Maran, Porsenu y Leifers), microstrotores por la proma eté

da mituns y umes y peri dl de. Na suravijiun cun i sorvisc dl
post é da ciafé tl comun de residénza.

N valglgn daturs/n valgbnes daturies de laur che tégn son
la familia y che é sovénz de maius aziéndes sostégn su
colaboradus y sties colaboradésses meton a desposiziun
tlaziénda microstrotores por la proma eté o le guern pro
umes/peri dl de. Al é dami sce i sinforméis diretaménter
pro le datur/la daturia de laur.

Al é la poscibilité d'avéi le sorvisc dl guern de de pici mituns/
pic mitans a n prisc arbassé. Le prisc é lié al davagn; al cunta
la valutaziun dla situaziun economica dla familia che végn
fata tres la detlaraziun unificada dl davagn y dl patrimone
(DUDP). Les informaziuns é da ciafé pro i raiuns soziai.



Sostégn finanziar por families

La Provinzia Ves sostégn scidche familia tl Sddtirol ince
finanziariaménter. Ince al stat ti pdl gni damané n ailt
finanziar.

L'asségn por la familia provinzial é n sostégn
finanziar al méis de 200 euro por le guern y 'educaziun
di mituns ti préms tréi agn de vita o cina che aiva a sco-
lina (dotalplu cina ai 43 méisc de vita). An pé damané
do online son la Réi zivica (civis.bz.it) o pro i patronac.

L'asségn por la familia provinzial+ é n'ajunta al as-
ségn por la familia provinzial y ti speta a families cun
popi/popes olache le pere che laora tl setur privat (ince
pere adotif o afidatar) s'antza dla vacanza parentala
ti proms 18 méisc dl pope o dla popa. Le pere méss
s'anuzé dla vacanza parentala por altamo dui y alplu
tréi méisc plégns indolater por ciafé la soma impld. Fa
domanda pén tres i patronac o jon diretaménter dal'’A-
genzia por le svilup sozial y economich.

L'asségn por mituns y mitans provinzial é n
contribut por paié i cos¢ dla vita de mitans/mituns sot i
18 agn o porsones ecuiparades. Le contribut ciafa ince
families cun mituns/mitans che & bele compli 18 agn
cun n'invalidité zivila o cun n handicap. La domanda
aposta po gni ortiada online son la Réi zivica dI Sudtirol
(civis.bz.it) o tres i patronac.

L'asségn por la familia statal ti speta a families che
se sténta finanziariaménter cun altamo tréi mituns/
mitans soti 18 agn. La soma végn calcolada son la basa
dla situaziun economica dla familia y végn ma paiada
fora un niade son la basa dl zertificat ISEE, che an ciafa
pro i zéntri de consulénza fiscala. Al pé gni fat doman-
da tres i patronac.

Informaziuns:
www.provinz.bz.it/aswe
www.provinz.bz.it/familiengelder
0 scansioné le QR-Code

Documeénc che vd debojégn:
chérta d'identité

codesc fiscal

DUDP

Documénc che vad debojégn:
chérta diidentité

codesc fiscal

ISEE



Documénc che vd debojégn:
chérta d'identité,

confermaziun di paiameénc por la
ponsiun (INPS y/o fonds surapro)
0 scansioné le QR-Code

Patronac:
scansioné le QR-Code

Informaziuns
www.provinz.bz.it/familiengelder
www.inps.it tl ciamp ,Famiglia”

OAgenza por la familia

L'asségn de maternité statal é n contribut finanziar
de un n iade ales umes che ne ciafa degdna atra for-
ma de asségn por la maternité (o che ciafa n contribut
ménder co chél dl asségn de maternité).

Le contribut é lié al davagn y al patrimone dla familia.
La soma végn calcolada son la basa dla situaziun
economica dla familia y paiada fora un n iade por i
proms cin méisc de vita dl pope/dla popa son la basa
dl zertificat ISEE, che an ciafa pro i zéntri de consulénza
fiscala. Al pé gni fat domanda tres i patronac.

Le contribut por I'assiguraziun dla ponsiun tratan
i témps d’educaziun di mituns é n contribut dla Re-
giun por umes y peri por curf i témps che ai sta demez
dal laur por le guern y I'educaziun di pici mituns cina
tréi agn (cina a tréi agn dal'adoziun o dal afidamént, te
n valglgn caji ince cina al 5. 0 18. ann de eté dl mot/
dla méta). La condiziun é che ai ais paié ite i contribuc
por la ponsiun tla cassa dla ponsiun o te n fonds dla
ponsiun complementar. Le contribut ti corespogn ai
paiaménc fac de sda bona (alplt 9000 euro/ann por
alplt 24 méisc, te n valglgn caji ince por 27 méisc o
51 méisc sce le pere & tut altamo 3 méisc de vacanza
parentala). La domanda p¢ gni fata tres i patronac.

Implivégneltresind6 dé dantadotda pertdlstatcontribuc
lid a n cer témp. Impld él ince I'asségn por la familia dl
INPS, che ti speta a dotes les porsones dependéntes cina
ai 18 agn dI mot/dla moéta. Informaziuns lassura ciaféise
pro i patronac o l'lstitut Nazional por la Previdénza Sozia-
la (INPS) a Balsan y te sUes séntes destacades a Porsend,
Maran o Bornech.

Asségn por i mituns y les mitans statal

Da merz dl 2022 inant ciafara les families tla Talia n so-
stégn finanziar dal Stat. Chésc pé porté pro a mudaziuns
pro les prestaziuns por les families dla Provinzia nomi-
nades dessura. Informaziuns atuales é da ciafé te vigni
momént son la plata web dI'Agenzia por la familia:
www.provinz.bz.it/familiengelder.



Detlaraziun unificada dl davagn
y dl patrimone (DUDP)

Por podéi damané do les prestaziuns finanziares dla Pro-
vinzia adoron la detlaraziun unificada dl davagn y dl patri-
mone (DUDP). Chésta podéise instésc se scri fora (online)
o damané do aitt da la scri fora pro i patronac.

o scansioné le QR-Code

Documénc che vd debojégn:

danterater cherta didentité, codesc fiscal, detlaraziun dles cutes o CU,
documénc desvalis por i davagns y patrimoni desvalis (lista sciéche
download tla Réi zivica sot les parores d‘archirida nominades dessura)

Alisiraziuns fiscales por
mituns y mitans

Le sistem fiscal talian prevéiga che al végnes calcolé im-
porc nia imponibli por i mituns. Al é la poscibilité da parti
s i imporc nia imponibli mez porom danter i geniturs,
mo al é ince le genitur che davagna le pli che pé ghiré
dota la soma dl import nia imponibl. Pro la dezijiun ci va-
rianta che va mil por la familia pé daidé le comerzialist/

la comerzialista.

Informaziuns d'6ga

Son la homepage dI'Agenzia por
la Familia (www.provinz.bz.it/
familie) él da ciafé d'atres in-
formaziuns d'éga. Implu a
I'Agenzia por la familia dé —
fora la broscitra “Familie-

ninfo”. La broscilra pé gni desciar-

iada j6 por talian y todésch online 0 an p6 la damané do
diretaménter pro 'Agenzia por la Familia dla Provinzia.

Informaziuns:
Réi zivica dl
Sadtirol
civis.bz.it
parora darchirida ,EEVE”

Informaziuns:
consulénza fiscala,
comerzialist/comerzialista

Informaziuns:
www.provinz.bz.it/familie
0 scansioné le QR-Code




Informaziuns:
www.provinz.bz.it/familie

categoria ,Beratung und Unterstiitzung”
0 scansioné le QR-Code

Informaziuns:

homepage dl telefon di geniturs
wwv.elterntelefon.it

tel. 800 892 829
beratung@elterntelefon.it

Informaziuns:
www.provinz.bz.it/familienberatung
0 scansioné le QR-Code

Sostégn, consulénza, aiut

La familia n'é nia n cheder stare; te na familia cun mituns o
mitans él movimént y svilup. Al é de biy de burc moménc
che an méss afronté deboriada. Sce ara ess da ne ji nia plu
n iade, pita organisaziuns desvalies ailt profescional por i
ri momeénc.

Telefon por i geniturs

,Mi pope/mia popa me fej gni dai nerfs!” - chésta situaziun
y situaziuns somiéntes conésc feter vigni umay pere. Cun
che pén pa nen baié zénza aclses y preiudizi? Le telefon
di geniturs € 6na de chés istituziuns che pita sostégn y ailt
pro domandes s6n I'educaziun y les relaziuns te familia.

Zéntri de consulénza por families

Pro problems te familia déida sovénz na odtda da defora.
Ti zéntri de consulénza por families a Maran, Balsan,
Schlanders, Egna, Leifers, Urtijéi, Porsend, Bornech y Ster-
zing él porsones spezialisades che sostégn y aconsiéia les
families, i persy les singules porsones.



Ambulatore spezialisé por la
sanité psichica tla maternité
y do ester stada de pert

Mudaziuns dl umor dan y do sté de pert é daldot
normales. Mo sce la ria 16na dora plt di y i adoréis aitt
Ves déida 'ambulatore spezialisé dI'Aziénda sanitara dI
Sudtirol a na manira profescionala y discreta. En colabo-
raziun cun la seziun de ginecologia y la staziun di popi
imporma nascils végnel pité vijites spezialisades psichia-
triches por chisc moménc dla vita.

Acompagnamént dles families
y sostégn pedagogich bunori
di mituns y dles mitans cun
handicap

L'’Aziénda Sorvisc soziai de Balsan pita a Balsan y te sta
sénta destacada a Porsenu n sorvisc de consulénza por
families che &a n mo6t o na moéta cun n intardiamént dl svi-
lup, n desturb dl svilup o n handicap. L'acompagnamént
dles families y le sostégn bunori végn fat a ciasa. Sce i
oréis s'anuzé de chésta oferta cherdede so I'ASSB. y faje-
de fora n terminn por s'incunté le prom iade.

Family Support

Te val' pos¢ dl Sudtirol sostégn volontars y volontares la
vita da vigni de di popiy dles popes.

Informaziuns:

ospedal da Balsan

Tel. 0471 435 146 0 0471 435 147
psichiatria.bz@sabes.it

Informaziuns:

Aziénda Sorvisc soziai de Balsan
www.sozialbetrieb.bz.it/de/2384.asp
Balsan, tel. 0471 457 784

Porsend, tel. 0472 820 594
fruehfoerderung@sozialbetrieb.bz.it

Informaziuns:
www.family-support.it
o0 scansioné le QR-Code




www.suedtirolmobil.info/de/

Informaziuns:
stidtirolmobil

0 scansioné le QR-Code

OAgenza por la familia

[=]?

Son le iade cun le pope/
la popa

| popi/Les popes é ion son le tru, ai & ion i moviménc che
va iay ca te baghele, te peza da porté, da ji cun la roda o
cun l'auto. Y i geniturs a ion sce ai € mobii cun so pope/
sta popa - tan inant che le pope/la popa é sigl/siglda
son le iade.

Te busy te ferata

Mituns y mitans sot i 6 agn va debann cun i mesi dl
trasport publich dl Stdtirol y n'a nia debojégn de na cher-
ta. Mo ai pé ma ji cun n meso publich sce al é na porsona
che & compli 18 agn lapro.

| geniturs cun n mot o na mota sot i 18 agn pd damané

do le EuregioFamilyPass Sudtirol online y ji cun na tarifa
arbassada tl raiun dla stdtirolmubilta.

Tles ferates él sovénz de plU pos¢ amarscia aposta por
i bagheli. Tla mail pert di bus pén té para i bagheli y i
lascé ti posc¢ resserva aposta, les tofles che i segnaléia é
da odéi defora son le bus. Son le bus méss i bagheli gni



metUs ti pos¢ preoduds y gni taca tratan le iade.

Sce al é bele zacai son chésc post, ne pdl nia senté so
ciamd zacai cun n baghele o cun n scagn da rodes por
rajuns de seguréza. Ti busc extraurbans pén méte adom
le baghele y le méte tla lerch dI bus sotite (sce ara é dan-
man). N azes zénza impediménc n'é chilé sovénz nia po-
scibl, por chésta rajun podess val' da le/la porté (na peza
0 n rucsoch por popi) ester na bona alternativa.

T'auto

Les desposiziuns de seguréza tauto é preodudes dala
lege. Mituns y mitans danter zero y dodesc agn, che é
méndri co 1,50 meter y pésa manco co 36 chili, méss
se senté te n scagn por mituns. Al va debojégn de con-
es 0 scagns por mituns adata ala grandéza aladé dles
deposiziuns de seguréza ECE R44/04. Impld méss inant
ddciscagns por mituns avéin segnal eletrich. L'important
é da ciaré denanche le cumpré sce le scagn da mituns é
adaté al auto. | gnéis aconsia te botéghes spezialisades

Cunlaroda

Canche i mituns/les mitans é bugn da sté senta dasusc,
pdi gni sentd so son roda te n scagn aposta. Le scagn di

mituns méss ji a dna cun les desposiziuns de lege. Aladd
dl péis dl mot pd le scagn gni metl s6 dant o iadedo.

SO alalt

Fa debota de gran deslivi, scidche por ejémpl te furnadoia
o te fligher, p6é gaujé me dles orédles pro popi y popes.
Ince t'auto da passé ia jus pdl suzede. Sovénz déidel sce i
popi o les popes bérval'da i s6 0 jo o sce ai ciaugna te val’
a na moda che la presciun tl'orédla végnes avaliada fora.

Informaziuns:

Zentrala di Consumadus Stdtirol
https://www.consumer.bz.it/de
parora darchirida , Kindersitze”
info@verbraucherzentrale.it

tel. 0471 975597

0 scansioné le QR-Code




Informaziuns:
www.provinz.bz.it/familie
categoria ,Angebote

und Anlaufstellen”

o0 scansioné le QR-Code

Informaziuns:

Agenzia por la familia
www.provinz.bz.it/familie
parora darchirida , Patronate”

OAgenza por la familia

/énter de consultaziun
por families

Comuns

| 116 comuns tl Sudtirol é pos¢ de consultaziun locai
importanc. Ince os scidche familia éis sigli trépes domandes
che p¢ atira gni stlarides saurf te comun. Dail6 ciaféise de
vigni sort de informaziuns dl post, danterater son les alisi-
raziuns y ofertes locales scidche grups da fa la bléita, plazes
da juch oval' de te.

Patronac

I rodunt 60 patronac tl Stdtirol é misciuns importantes por
les families: Dantad6t canche an damana do i asségns por
la familia desvalis pita i patronac n aiUt concret, daidan scri
fora la DUDP che va debojégn y d'atres domandes.



Zéntri de consulénza pediatrica/Con-
sulénza por umes y mituns y mitans

| Zéntri de consulénza por umes o geniturs da debann
informaziuns, conséis y informaziuns sén argoménc scidche
dé da mangé, la papa di popi, i massaji por i popi o la ginasti-
ca post-partum. Impll podéise lascé pesé y mosoré dailé Osc
pope/Osta popa. Le sorvisc végn pité dal raiun sanitar dl Stdtirol
(sovénz ince pro séntes destacades).

Zentri por geniturs y mituns
y mitans (ELKI)

Te troc paisc y tropes cités dl Sudtirol él zéntri por mituns y mi-
tans y geniturs. Al é pos¢ dincuntada por mituns y mitans, por-
sones che deventara tosc geniturs, geniturs, las y neni y d'atres
porsones che se crizia dleducaziun. | Elkis pita la poscibilité da

s'incunté, da se baraté fora y se formé. Inscid végnel metu a ji te
troc posc por ejémpl grups da fa la bléita y marcia dl barat.

Agenzia por la familia dla Provinzia

L'agenzia por la familia se conzentréia son le sostégn y l'acompa-
gnameént dles families. Dlungia le sostégn finanziar de organisa-
ziuns, lies y istituziuns publiches é stia inciaria le svilup de mosores
y punc zentrai. N valgones dles ofertes dl/Agenzia por la familia
(dlungia le poch por i popi che i tignise tles mans) é chéstes:

Bookstart - Promoziun dla letdra por fantulins
| popiy les popes & ion sce al ti végn lit dant. Ai tol ion libri tla
man y platernéia. Descurf deboriada i libri proméi la capazité da
baié y If de mituns y mitans y renforza la relaziun te familia. La
scomenciadia ,Bookstart - | popi & ion i libri" pita informaziuns,
conséis de libriy 2 poc de libri debann por families interessades.

Létres ai geniturs
Tles létres ai geniturs ciafa i geniturs impulsc por la vita da vigni
de cun le mét/la méta, informaziuns son la vita da per, le svilup
dl moét/dla mota y l'educaziun. Les Itres ai geniturs é danman
por fases d'eté desvalies. Sce i n'éis nia bele scrit fora le formu-
lar d'apostaziun tospedal, podéise le fa te vigni momént son la
plata internet dl'Agenzia por la familia.

Informaziuns:
www.provinz.bz.it/familie
categoria ,Kleinkinder”

o0 scansioné le QR-Code

Informaziuns:
www.provinz.bz.it/bookstart
o0 scansioné le QR-Code

Informaziuns:
www.provinz.bz.it/elternbriefe
o0 scansioné le QR-Code




Informaziuns:
www.provinz.bz.it/famMedia
o0 scansioné le QR-Code

Informaziuns:
www.provinz.bz.it/familypass
0 scansioné le QR-Code

¢ famMedia - Infoteca por i geniturs

Son chésc portal video ciafa i geniturs dal 2021 inant con-
séis d'dga son la vita de familia y 'educaziun y informaziuns
chereverda i popi (liam sigQ, ailt sce i popi scraia, prom ailt,
de bones usanzes da ji a dormi).

© EuregioFamilyPass Sudtirol

L'EuregioFamilyPass Sudtirol é na cherta vantaji por les fa-
milies cun mituns y mitans sot i 18 agn. La cherta vel sciéche
cherta de iade cun la tarifa mit marcé por families por le
trasport publich te dot le Stdtirol. Impld ciaféise canche i
lascéis odéi I'EuregioFamilyPass Sudtirol alisiraziuns y ar-
bassaménc di cos¢ te botéghes vy istituziuns dlEuregio Ti-
rol-Sddtirol-Trentin.

¢ Cherta di neniy dles las

La cherta di neniy dles las é na cherta de vantaji por i neni
y les las dI Stdtirol de mituns y mitans che n'd nia ciamo
cumpli 18 agn. Sce an mostra so la cherta végnel conzedu
reduziuns di prisc da che che pita vantaji cun le EuregioFa-
milyPass Sudtirol.

De plii informaziuns sén la familia é da ciafé
sén la plata internet

www.provinz.bz.it/familie

0 pro chésta misciun de contat:
Agenzia por la familia dla Provinzia
Str. Kanonikus-Michael-Gamper 1
39100 Balsan, tel. 0471 418 361,
familienagentur@provinz.bz.it

o scansioné le QR-Code

Osta
minunga é
Lascesse alsavéi osta Im PO rtantal

minunga y ostes

osservaziuns son le
»poch dl fantulin“ scrion
fora la cherta injuntada!



